Xeer Madaxweyne J. - 6 Sebtembar 1964, lamba. 201.
Ku dhawaaqid xaalad degdegga ah.

Madaxweynaha Jamhuuriyadda

Markuu arkay qodobbada 70, 75 ee Dastuurka;

Markuu arkay 70 iyo 71 ee Sharciga 26 Agoosto 1963, lamba. 21 ee "Nidaamka
Amniga Dadweynaha";

Markuu tixgeliyay, ka dib ansixin la'aanta Golaha Shacbiga ee go'aankii lagu
dhawaaqay xaalad degdeg ah 6 Luulyo 1964, lamba. 169, kan dambe in kasta oo isla shuruudihii
xaqiiqada iyo sharcigii dhagangelintiisa ay weli taagan yihiin, oo loo arko inay dhaceen;

Markuu arkay in ay lama huraan tahay, degdegna u tahay in la soo saaro xeerar cusub
0o arrinta la xiriirto;

Isagoo ka duulaya soo jeedinta Wasiirka Arrimaha Gudaha,;

Markuu dhagestay Golaha Wasiirada;
Wuxuu Xeeriyay
Qod. 1
Xaaladda degdegga ah ayaa lagaga dhawaagay dhammaan dhulka Jamhuuriyadda.
Qod. 2

Wasiirka Arrimaha Gudaha, ama amarkiisa, Gudoomiyaasha Gobolka ee awooda
dhuleed, waxay awood u leeyihiin inay soo saaraan amarro degdeg ah oo waafagsan qod. 71,
Xeer 26 Agoosto 1963, lamba. 21.
Qod. 3
Fulinta Awaamiirta aan kor ku soo xusnay waxaa loo igmaday Ciidamada Milateriga
iyo Booliska.
Qod. 4

Xeerkan ayaa si degdeg ah u dhaqan galayaa, waxaana maanta la horgeyn doonaa
Golaha Shacbiga.

